
 



Химия и физикохимия 

композиционных материалов и нанокомпозитов                                                    Композиционные материалы №1, 2024 

 
UDK: 691.168 

REZINA KUKUNI VA POLIMER CHIQINDISINI ASFALTBETON QOPLAMASINING 

MUSTAHKAMLIGINI OSHIRISHDA SIRT-FAOL KOMPOZIT MATERIAL SIFATIDA 

QO‘LLASH TEXNALOGIYASI 
 

S.X. Jamolov, M.A. Abdurazoqov 
1Toshkent davlat transport universiteti, 2Namangan muhandislik-qurilish instituti 

 

Kirish. Dunyoda yo‘l qurilishi sanoatini 

rivojlantirish uchun asfaltobeton qoplamalarni 

sanoat chiqindilari asosidagi organomineral 

ingrediyentlar bilan modifikatsiyalash orqali 

asfaltobeton qoplamalarining yangi tarkiblarini 

ishlab chiqish, avtomobil yo‘llarining tuzilishi va 

xususiyatlari, mustahkamligi va ishlashining sifat 

darajasini yaxshilash talab qilinadi. Bu borada, 

sanoat chiqindilarini qayta ishlash, shu jumladan 

rezina-texnik sanoat chiqindilarini maydalash yo‘li 

bilan qayta ishlab, ularning fizik-mexanik va 

ekspluatasion xossalarini oshirishga imkon 

beradigan kompozision asfaltobeton materiallar va 

ular asosida yo‘l qoplamalarini ishlab chiqish va 

qo‘llash alohida ahamiyatga ega [1-3].  

Respublikamizda yo‘l qoplamalarining 

barqarorligi va mustahkamligini ta’minlaydigan 
kompozision asfaltobeton materiallarni yaratish 

bo‘yicha davlat strategik va iqtisodiy ahamiyatga 

ega chora-tadbirlar amalga oshirilib, muayyan 

natijalarga erishilmoqda. Yangi O‘zbekistonni 

yanada rivojlantirish bo‘yicha taraqqiyot 

strategiyasida «...sanoatni sifat jihatdan yangi 

bosqichga ko‘tarish, mahalliy xomashyo 

manbalarini chuqur qayta ishlash, tayyor 

maxsulotlar ishlab chiqarishni jadallashtirish, 

yangi turdagi mahsulotlar va texnologiyalarni 
o‘zlashtirish...» bo‘yicha muhim vazifalar belgilab 

berilgan. Bu borada, jumladan, rezina 

chiqindilaridan mayda zarrali kukun olish 

texnologiyasi va ular asosida asfaltobeton 

yo‘llarini qoplash uchun kompozision 

materiallarning samarali tarkibini ishlab chiqish 

muhim ahamiyatga ega [4].  

Yuqoridagilarni inobatga olib, biz 

tadqiqotimiz davomida rezina chiqindilarini olish 

texnalogiyasini hamda bularni polimer bilan 

boyitish usullarini tahlil qildik. Bir vintli va ikki 

vintli ekstruderda chiqindi rezinalarni maydalash 

xususiyatlari va mexanizmi hamda ilmiy-uslubiy 

prinsiplarni ishlab chiqish, shuningdek chiqindi 

rezina materiallarini qayta ishlash orqali mayda 

dispers rezina kukunlarini olish texnologiyasi 

bo‘yicha tadqiqotlar olib bordik [5].  

Tadqiqot ob’ekti va metodlari. Ikki vintli 

ekstruderda rezina chiqindilarini maydalash 

afzalliklari va mexanizmini o‘rganish uchun qayta 

ishlangan materialning harakatlanish xususiyatlari, 

bosim va haroratning taqsimlanishi, maydalash 
intensivligi, mahsuldorlik va energiya sarfi 

o‘rganildi.1-rasmda ω=100 ayl/min maydalashda 

rezinani g‘adir-budirligi uchun R(b) taqsimlanish 

zichligi funksiyalarining grafikalari keltirilgan. 

Taqsimlanish zichligi funksiyasi bimodal (a) va 

monomodal xarakterga ega (zarracha kattaligi 0,5 

mm dan katta va 1 mm dan 2 mm gacha bo‘lgan 

fraksiyalar uchun); r (b) funksiyalarning ikkala 

maksimumi ham dastlabki fraksional tarkibidan 

qat’i nazar diametri 1 mm gacha bo‘lgan zarralar 
sohasida joylashadi. 

ω - 50 ayl/min da taqsimlanish 

funksiyasining 1 va 2-maksimumlari deyarli bir xil 

qiymatga ega va mod farqi maksimal (1-rasm). 

 

  
a) 

1. Zarracha hajmi 0,5 mm dan ortiq bo‘lgan (1) 

2. Zarracha hajmi 1,0 dan 2,0 mm gacha (2) 

3. Zarracha hajmi 2,0 dan 3,0 mm gacha(3) 

b) 

1. Zarracha hajmi 2,0 dan 5,0 mm gacha (1) 

2. Zarracha hajmi 5,0 mm dan katta (2) 

3. Fraksiyaga ajratilmagan (3) 

1-rasm. 100 ayl/min da g‘adir-budir rezinaning turli fraksiyalarini maydalash natijasida 

olingan rezina kukunlarining taqsimlanish zichligi funksiyalarining egri chiziqlarining ko‘rinishi 

Yuqoridagi texnalogiya asosida olingan sirt-

faol materiallarimizni asfaltbeton qorishmasi 

tayyorlashda ishlatiladigan bitumni boyitib uning 

sifat ko’rsatkichlarini oshirishdik. Bunda 

asfaltbeton tarkibini boyitish orqali uning reologik 

xususiyatlarining bardoshligini oshirish mumkin. 

Bunda hozirgi kunda keng qo‘llaniladigan sirt faol 

moddalar sifatida ishlatilayotgan polimerlar, rezina 

kukuni, plastifikator va dazatorlar qo‘llash orqali 

yaxshi samaradorlikka erishish mumkin [6-7]. 

Shularni e’tborga olgan holda bitum va 

asfaltbeton tarkibiga qo‘shimcha sirt faol 

materiallar qo‘shib laboratoriya tadqiqot ishlarini 

amalga oshirdik. Bunda jarayonda jahon 

amaliyotida eng keng tarqalgan va istiqbolli 

loyihalardan biri bo‘lgan termoplastiklar va 

elastomerlarning xususiyatlarini birlashtirgan 

plastifikatorlar bilan bitumlarni tarkibini boyitdik. 

Ushbu plastifikatorlar ishlatish orqali bitumlarni 

sifat ko‘rsatkichlarini yaxshilash mumkin. 

Bitumning sifat ko‘rsatkichlarii oshirish 

maqsadida bitumning umumiy massasining 2,5-6% 

qismiga teng nisbatda rezina kukuni va polimer 

qo‘shish maqsadga muvofiq hisoblanadi [8-9]. 

Buning uchun tanlangan bitum namunasi 

taxminan 10 litr hajmdagi metall idishga 

joylashtiriladi va termometr bilan termal shkafga 

joylashtiriladi. Bitum namunasi 145-155°C 

haroratgacha qizdiriladi, shu bilan birga harorat 

160°C dan oshmasligi kerak. Sababi haroratning  

haddan tashqari qizishi bitum va unga 

qo‘shiladigan materiallarning xususiyatlarini 

o‘zgartirish mumkin. Bitum yuqorida ko‘rsatilgan 

haroratgacha qizdirilganda, u qizdiruvchi pechdan 

chiqariladi va laboratoriya mikseriga quyiladi. 

Aralashma 160-180°C haroratda barcha 

komponentlar to‘liq birlashtirilgunga qadar 1-1,5 

soat davomida aralashtirib turiladi. Tarkibi bir hil 

holga kelgach, u sinov qoliplariga quyiladi hamda 

GOST-33137-2014 bo‘yicha sinov ishlari amalga 

oshiriladi (2-rasm). Hamda natijalar quyidagi 1-

jadvalda solishtiriladi. 
 

  
a) b) 

2-rasm. Bitum namunasini sinash jarayoni.  

a) Duktilometrda sinash b) Yumshash harorati (xalqa va shar usuli bo‘yicha) 

1-jadval 

BND 60/90 bitumini modifikatsiyalashdan oldingi va keying natijalari 

 

№  

k/k 
Ko‘rsatkichlar nomlari 

O‘lchov 

birligi 

Amaldagi natijalar 

GOST bo‘yicha 
Bitumning 

haqiqiy qiymati 

Modifikatsiya 

qilingandagi qiymati 

1 
Ignani botish chuqurligi 25 0Cda 

0 0C da 
0,1 mm 

61-90 66.3 43 

20 dan kam emas 27 21 

2 
Yumshash harorati (xalqa va 

shar bo‘yicha) 
°С 47 dan kam emas 48.4 54.9 

3 

Cho‘ziluvchanligi, 

25 °С  da 

0 °С  da 

sm 55 dan kam emas 
72 

3.7 

59.4 

3.9 

4 Mortlik harorati °С -15 -12.4 -14.6 

5 Chaqnash harorati °С 230 230 dan yuqori 230 dan yuqori 

6 Penetratsiya indeksi - (-1) dan 1 gacha -1 -0.7 

Bundan tashqari tanlab olingan 

plastifikatorni bitum namunasiga qo‘shilgandagi 

miqdori bitumning mo‘rtlik haroratiga qanday 

ta’sir qilishini tadqiq qilindi. Bunda Umumiy 

asfaltbeton qorishmasining massasiga nisbatan 

0,5% dan 1 % gacha bo‘lgan miqdorda plastifikator 

BND 60/90 bitumiga qo‘shilib natijalar olindi.  

Olingan natijalar va ularning tahlili. 

Asfaltbeton tarkibini boyitish orqali uning 

mustahkamligini oshirish. Asfaltbeton 

mustahkamligini oshirish uchun biz asfaltbeton 

qorishma tayyorlash jarayonida unga polimer va 

selyulozadan iborat sirt faol material qo‘shdik. 

Bunda, asfaltbeton mustahkamligini qanday 

o‘zgarishini aniqlash uchun laboratoriya sharoitida 

tadqiqotlar olib bordik. Bunda GOST-9128-2014 

talablaridan kelib chiqib 2 xil namuna tayyorladik 

[10-12]. Birinchi namuna oddiy tipdagi asfaltbeton 

bo‘lsa ikkinchisi asfaltbetonning umumiy 

massasining 0,5% qismiga teng nisbatda polimer 

va selyuloza qo‘shilgan asfaltbetondir. Tanlab 

olingan tarkib bo‘yicha laboratoriyada sinash 

uchun namunalar tayyorlanadi va uning reologik 

xususiyatlarining bardoshligi tekshiriladi. Bunda 

uning siljishga bo‘lgan mustahkamligi quyidagicha 

sinab ko‘riladi. Bu jarayonda 50 ◦C haroratdagi suv 

vannasidagi namuna, universal presning sinovchi 

shtampi ko‘ndalang ko‘rinishda amalga oshirilib 

Marshal sxemasi bo‘yicha tadqiqot o‘tkaziladi 

[11]. 

 

 
 

a) b) 

3-rasm. Universal presda (a) asfaltbeton namunasini siljishga mustahkamligini tekshirish jarayoni,   

b) Universal presda Marshal sxemasi bo‘yicha siquvchi moslamasining sxemasi;  

1-sharnir, 2-silindir yuza, 3-namuna uchun joy, 4-ostki plita. 

 

Bu jarayonda namunaga 50 mm/min tezlikda 20 (50)KN kuchlanish berib tekshiriladi [7]. 

So‘ng quyidagi hisob-kitob ishlari amalga oshiriladi. 

2

Pl
=A                                (1) 

A- siqilish bo‘yicha Marshal birligi [Djoul] 

P-berilgan kuchlanish 

l-sinov namunaning siqilgandagi o‘lchami [mm] 

So‘ng tgφ asfaltbetonining ichki ishqalanish koeffitsienti formula bo‘yicha hisoblanadi. 

cm

cm

A23A

)A3(A




tg    (2) 

Am, Ac, - Marshall sxemasi bo‘yicha va bir o‘qli siqilish bo‘yicha sinovdan o‘tkazilganda asfaltbeton 

namunalarini deformatsiyalashning o‘rtacha ishi 

Bular hisoblab bo‘lingach siljishga mustahkamligini hisoblaymiz. 

cl R)23(
2

1
C tg     (3) 

Rc- namunani siqish chegarasi [15 MPa]. 

Yuqoridagi ishlarini amalga oshirib bo‘lgash GOST-9128-2013, GOST-31015  bo‘yicha solishtiramiz 

[10-11-12]. Hamda quyidagi natijaga kelamiz: 

2-jadval 

Asfaltbetonning fizik-mexanik xususiyatlari sinov natijalari bo‘yicha taqqoslash 

№ Ko‘rsatkich nomi 
O‘lchov 

birligi 

GOST-

9128-2013 

bo‘yicha 

Olinga natijalar 

Qo‘shimcha sirt faol 

materiallarsiz 

tayyorlangan asfaltbeton 

Polimer va selyuloza 

qo‘shilgan 

asfaltbeton 

1 Suv shimuvchanligi % 1,5 - 4,0 1,5 2,9 

2 Mineral qismning g‘ovakligi % 14 - 19 17,2 16,7 

3 Siqilishga mustahkamligi 50 °С, da МPа 0,7 1,2 1,8 

4 Siqilishga mustahkamligi 20 °С, da МPа 2,5 2,4 6,0 

5 Siqilishga mustahkamligi 0 °С, da МPа 3,0-6,5 3,2 4,2 

6 Suvga chidamlilik - 0,75 0,79 0,83 

7 O‘rtacha zichlik g/cm3 - 2,35 2,35 

 

Xulosa. So‘ngi vaqtlarda avtomobilizatisya 

darajasi ayniqsa og‘ir yuk transport vositalari soni 

keskin oshib, ulardan asfaltbeton qoplamalarga 

tushadigan yuklamalar miqdori va ta’sir etish vaqti 

ortib, asfaltbeton qoplamalarda turli defarmatsion 

buzilishlar va yoriqlar paydo bo‘lmoqda. 

- Asfaltbeton tayyorlash jarayonida esa unga 

qo‘shimcha sirt faol material (polimer va rezina) 

qo‘shish orqali uning siqilishga mustahkamligini 

oddiy asfaltbetonga qaraganda 3 barobar 

mustahkamroq modifikatsiyalangan asfaltbeton 

olishga erishdik. 

Bularni amaliyotda qo‘llash orqali issiq va 

sovuq iqlim ta’siriga chidamli hamda og‘ir yuk 

transport vositalaridan tushadigan yuklamalarga 

chidamli mustahkam asfaltbetonli avtomobil 

yo‘llarini qurishimiz hamda bu orqali uning xizmat 

qilish muddatini oshirishimiz mumkin bo‘ladi. 

